
Noé nãga bapachi. Noé tꞌãri 
pia bapachi. Oopachi Tachi 
Akꞌõrepa oopi bɨkꞌa. 
Apemaarã iru ikꞌaawa 
pꞌanapatapꞌedaarãpa audú 
ne–inaa kꞌachia oopachida 
     mĩda, irua mãga 
    ookꞌaa 
                                         paji. 



Tachi Akꞌõrepa kꞌinia bɨkꞌa 
oopachi. Eperãarãpa ne–inaa 
kꞌachia kꞌĩra tꞌãdoo oo
wãpachida, kꞌĩra nejasiada–ee. 



Mãga unukꞌãri, Tachi Akꞌõrepa Noemaa 
mãgaji: —Kꞌĩsia iru bɨda aji, eperãarã 
jõtꞌaaitꞌee, na pꞌekꞌau eujãde ne–inaa audú
  kꞌachia oomaa pꞌanadairã. Maperãpɨ 
    na pꞌekꞌau eujã jõmaweda
      jõtꞌaaitꞌeeda aji.



Pɨ, pɨchideerã ome madeepa chokꞌai 
uchiadamerã, barco waibɨa oopáde aji. 
Ma barco nãga ooipia bɨ. Pakꞌuru kꞌayoo    
kꞌarakꞌaraa jɨrɨipia bɨ. Mãgee pakꞌurudee 
      barco ooitꞌee. Ma pakꞌuru jɨrrɨpa 
          sooipia bɨ taawaikꞌa eere mãikꞌaapa  
               edajãare. Ichiaba 
                 barco edajãde 
                  cuarto ooipia 
                 bɨ.



Nãga ooipia bɨ chi waibɨa: 
ciento treinta y cinco 
metros chi teesoo; 
veintidós metros 
apꞌeda waa 
metro 

esa–aukꞌa chi 
jobɨa; trece 
metros apꞌeda waa 
metro esa–aukꞌa chi ɨtꞌɨa.



Chikꞌo pꞌepáde aji, parãpa 
mãikꞌaapa ma 
ne–animalaarãpa 
     kꞌodamerã barcode 
      pꞌanaruta misa. 



Ichiaba ne–animal chaachaadepema pɨa barcode 
ateeitꞌee; chi ɨmɨkꞌĩra, chi wẽra ome. Mãgá ne
    –animalaarã pɨkꞌa chokꞌai uchiadaitꞌee.



Ne–animalaarã mɨ–itꞌee paapata chi 
ɨmɨkꞌĩra siete, chi wẽra siete 
atéeji. Chi apema ne–animalaarã 
chi ɨmɨkꞌĩra aba, chi wẽra aba 
ateeipia bɨ.



Kꞌoi che nɨ̃beekꞌãri, 
barcode tꞌĩukꞌoodachida 
Noé, chi wẽra mãikꞌaapa chi 
warrarã, ãchi wẽraarã ome.



Atane omeede ewari diecisiete 
paji. Noé seiscientos años iru baji 
na pꞌekꞌau eujã ũu–ũu beekꞌãri. 
Ma ewate pania uchiaji na pꞌekꞌau eujã ɨ̃rɨ. 
Ũkꞌuru uchiaji Tachi Akꞌõrepa ma ewaraa 
kꞌobɨda edaikꞌa eerepema mãikꞌaapa ũkꞌuru 
uchiaji aɨ ɨtꞌaikꞌa eerepema.



Kꞌãima cuarenta kꞌoi che nɨ̃baji n
a pꞌekꞌau eujãde.



Waapɨara ũu chewãji. Mamĩda 
ma barco kꞌãiwee bai ũu beeji.



Pania ũu chewãta, ũu chewãta, ee ɨtꞌɨara beeda 
kꞌãyaara ɨtꞌɨpɨara ũu–ũu beeji. Jõmaweda na pꞌekꞌau 
eujãdepema chokꞌai pꞌanapatapꞌedaa piujida.



Mãpai Tachi Akꞌõrepa chupɨria kꞌawaaji 
Noé ichideerã ome mãikꞌaapa 
ne–animalaarã barcode pꞌanadapꞌedaa. 
Nãu eujã ɨ̃rɨ pꞌuapiji pania pꞌoomerã. 
Mãgá pꞌoo wãji.



Kꞌãima cuarenta parumaa 
Noepa chi ventana 
ewatꞌaaji. Ma tꞌẽepai Noepa 
pëiji paloma kꞌawaaitꞌee eujã 
pꞌoo bɨ maa–e pɨrã pꞌoo–e bɨ.



Atane omeede ewari veintisietede eujã pia pꞌoo beeji. 
Mãpai Tachi Akꞌõrepa Noemaa mãgaji: —Uchiapáde 
aji, barcodeepa pɨ wẽra, pɨ warrarã 
   pɨ ãiguurã ome.



Aɨ tꞌẽepai Noepa altar 
mãudee ooji Tachi 
Akꞌõre–itꞌee. Mãpai 
ataji ne–animalaarã 
mãikꞌaapa ipanaarã 
Tachi Akꞌõre–itꞌee 
paapatadepema; mãgee 
kꞌĩra chaadepema aba. 



Mãpai ma ne–animalaarã 
peepꞌeda, paa jõji 
ma altar ɨ̃rɨ Tachi 
Akꞌõre–itꞌee.



’Nãgá parãpa 
mãikꞌaapa 
ne–animalaarã 
jõmaarãpa kꞌawadai 
mɨa wãarata jara bɨ. 
Euma bɨitꞌee pajãde mɨa

jarada kꞌirãpa 
pꞌanadamerã.



Mɨa eujã ɨ̃rɨ 
jɨ̃arara pëikꞌãri, 
aɨde eperãarãpa 
euma unudaitꞌee. 
Mɨa mãgɨ́ unukꞌãri, 
kꞌirãpaitꞌee mɨa pacto ooda 
parã ome mãikꞌaapa

ne–animalaarã ome; 
eujã paniapa 
ũutꞌaadakꞌa waa 
oo–e paitꞌee.



Mãpai Tachi Akꞌõrepa 
pedee pia jaraji Noemaa, chi 
warrarãmaa paara: —Warra 
chokꞌara oodapáde aji. Wãdapáde 
aji, chi wãrutamaa na pꞌekꞌau 
eujãde, eperãarã 
chokꞌara paraamerã.



Noé warrarã 
barcodeepa uchiadapꞌedaa paji 
Sem, Cam, Jafet. Cam Canaán 
akꞌõre paji. Noé warrarã 
õpeerãdeepa na pꞌekꞌau 
eujãdepemaarã 
jõmaweda uchiajida. 

—Tachi Akꞌõrepa na pꞌekꞌau 
eujãdepemaarã audú kꞌinia iru bada 
perã, ichi warra apai iru bada pëiji 
piumerã eperãarã pari. Eperãpa 
iru Warrade ijãa bɨ pɨrã, atua–e. 

Jai–idaakꞌãri, Akꞌõre 
eujãde banaitꞌee.



Romanos 3:23 Jõmaarãpa pꞌekꞌau kꞌachia oopata. Eperã 
apida wẽ–e wãara ne–inaa jõmaweda oopari 

Akꞌõrepa oopi bɨkꞌa.

Romanos 6:23 Wãara pꞌekꞌau kꞌachia oopataarã piudakꞌãri, 
atuadaitꞌee. Mamĩda Cristode ijãapataarã ɨtꞌaa wãdaitꞌee 

mãikꞌaapa ichita pꞌanapataadaitꞌee Tachi Waibɨa Jesucristo 
ome, Tachi Akꞌõrepa mãga kꞌinia bairã.

Hebreos 9:27 Eperã chaa piuda aba piutꞌee. Maapꞌeda 
Tachi Akꞌõrepa akꞌɨitꞌee ma eperãpa pia maa–e pɨrã kꞌachia 

ooda na pꞌekꞌau eujãde bɨ misa.

Efesios 2:8,9 Maperãpɨ parã Cristode ijãadakꞌãri, Tachi 
Akꞌõrepa parã o kꞌachiadeepa kꞌaripa ataji atuanaadamerã. 
Pãchi kꞌĩradoopa ma o kꞌachiadeepa pꞌoyaa uchiada–e paji. 

Tachi Akꞌõrepapai eperãarã madeepa uchiapii.



Eperãarã ãchi kꞌĩradoopa madeepa uchiada paara, 
mãgakꞌajida: “Tachia pia oopata kꞌaurepa Tachi Akꞌõrepa 

kꞌaripaji.” Mamĩda mãga–e. Tachi Akꞌõrepapai tachi 
ijãapataarã mãgá o kꞌachiadeepa kꞌaripa atapari, apida 

pedee audua pedeenaadamerã.

Romanos 10:9,10 Eperãpa jara bɨ pɨrã: “Jesucristo Mɨchi 
Waibɨa” mãikꞌaapa tꞌãripa wãara ijãa bɨ pɨrã Tachi Akꞌõrepa 

Cristo chokꞌai pꞌirabaipiji, Tachi Akꞌõrepa ma eperã 
wãpiitꞌee ichi truadee. Tꞌãripa Cristode wãara ijãadakꞌãri, 

pꞌekꞌau kꞌachia wẽe pꞌaneepata Akꞌõre kꞌĩrapite. Ma awara 
tachi itꞌaideepa jaradakꞌãri, “Jesucristo Mɨchi Waibɨa”, 

akꞌɨpipata irua tachi o kꞌachiadeepa kꞌaripa ataji. 



Juan 3:16,17 —Tachi Akꞌõrepa na pꞌekꞌau eujãdepemaarã 
audú kꞌinia iru bada perã, ichi warra apai iru bada pëiji 

piumerã eperãarã pari. Eperãpa iru Warrade ijãa bɨ pɨrã, 
atua–e. Jai–idaakꞌãri, Akꞌõre eujãde banaitꞌee. Tachi 

Akꞌõrepa ichi Warra pëi–e paji na pꞌekꞌau eujãdepemaarã 
atuapiitꞌee. Jĩpꞌa pëiji eperãarã o kꞌachiade 

wãdapꞌedaadeepa kꞌaripa atade atuanaadamerã. 

1 Juan 5:11-13 Tachi Akꞌõrepa jara bɨ tachia iru Warrade 
wãara ijãadakꞌãri, ichita pꞌanapataadaitꞌee iru ome. Mapa 

jaradai: “Chi Tachi Akꞌõre Warrade wãara ijãapari ɨtꞌaa 
wãitꞌee. Mamĩda chi Tachi Akꞌõre Warrade ijãa–e bɨ ɨtꞌaa 
wã–e paitꞌee. Mãgɨ́ atuaitꞌee.” Mɨa jõma jara aupada na 
kꞌartꞌade pꞌãji parã, Tachi Akꞌõre Warrade ijãapataarã, 

kꞌawaadamerã wãara ichita pꞌanapataadaitꞌee 
Tachi Akꞌõre ome. 

